
Eskola mistoak zabaltzen 
hasi zirenetik, orain dela urte 
dezente, ohiko bihurtu zaigu 
gure seme-alabak elkarrekin 
hazi eta hezitzearen ideia. 
Berdintasun “formal” hori 
parekidetasunera heltzeko 
oinarrizko izan da hainbat 
zentrotan. “Emakumearen 
kontu” horretan oso 
aurreraturik omen gaude, nahiz 
eta toki askotan, liburuetan 
eta kurrikulun profesionaletan, 

Helena Bengoetxea

Gurasoek sarritan esaten dute 
ez dela gauza bera etxean bi mu-
tiko ala bi neskato edukitzea: 
nesken jolasteko moduak, nor-
malean, ez du espazio handirik 
behar; mutilen jostatzeko mo-
duan, berriz, toki handia behar du 
ekintza eta mugimendu handiago 
eskatzen dutelako. Ideia hauek 
guztiak gizarte fi losofi a jakin bati 
lotuta daude. Horren arabera, 
mutikoak mutiko izaten ikasten 
ari dira, eta neskak neska. 

Gurasoak berehala ohartu 
egiten dira ume bat zaindu be-
har izatea ez dela gauza makala, 
are gutxiago gizartean erroturik 
dauden baloreen kontra jo be-
har duzunean. Oztopoak oztopo, 
zenbait guraso beren seme-ala-
bak beste modu batean hezitzeko 
moduak ikasteari ekin diote. 

Gurasoak ere ikasle
Orain dela hogeita bi urte sor-

tu zuten Urtxintxa Eskola,kultur 
dinamizatzaileak zein pertsona 
arruntak trebatzeko. Duela urte 
batzuk, gizarte eskaerei begira, 
bestelako hezkuntza lerroak jorra-
tzen hasi zen: kulturartekotasuna 
(inmigrazioak sorturiko beharrei 
erantzuteko), aukera berdinta-
suna (emakumeen eskubideen 
alde egiteko), eta euskara. 

Hezkuntza sisteman parte har-
tzen duten talde guztiekin (irakas-
leak, gazteak, umeak zein gura-
soak) lan egiten du Urtxintxak. 

“Umeekin aritzen gara gehienbat, 
gurasoekin lan egitea zailagoa de-
lako: lana eta umeen zaintza dela 
eta, denbora gutxi izaten dute. 
Horregatik, normalean, hitzal-
diak zein ekintza puntualak egi-
ten ditugu haiekin. Zaila izaten 
da horrelako gauzei jarraitasun 
bat ematea, eskolako ekintzekin 
egiten dugun bezala”, azaldu du 
Ziortza Etxeandiak, Urtxintxa 
Eskolako Aukera Berdintasun 
Arloko koordinatzaileak. 

Alabaina, erantzuna arras 
baikorra izan dela uste dute. 
“Ikasteko gogoarekin etortzen 
dira gurasoak, ez baitira behartu-
ta etortzen. Guk ez dugu guraso 
izaten irakasten; beren haurrekin 
zeintzuk ipuin eta jolas erabil di-
tzaketen, haiekin zeintzuk balore 
indartuko dituzten azaltzen die-
gu”, esan du Etxeandiak. 

HEZKIDETZA 
etxean bertan 
landu behar da

modu nabarmenean azaltzen 
ez bada ere. Baina, zer 
gertatzen da etxean? Gaur 
egun, eskola gehienak 
berdintasuna aldarri badute 
ere, guraso askok ez dute 
doktrina horrekin bat 
egiten. Gizartea aldatzeko 
bidean dela esaten da maiz, 
baina, tamalez, errealitatea 
bestelakoa da oinarrizko 
hezkuntza eremuan, familia 
giroan alegia. 

Oro har, amek 
aitek baino gehiago 

parte hartzen 
dute hezkidetzari 

zuzenduriko 
ikastaroetan

Oro har, amek aitek baino ge-
hiago parte hartzen dute ekintza 
hauetan, nahiz eta etxetik kanpo 
lan egin. “Egia da horrelako ka-
suak ugariak direla”, azaldu du 
Etxeandiak, “baina beren seme-
alabei bestelako baloreak igor 
diezazkietela saiatzen gara. Ho-
rixe da tailerretan lantzen dugu-
na: nolakoak baloreak halakoak 
izango dira haurrak, berdin du 
gurasoetatik zeinek hartzen duen 
umeen heziketa bere gain. Kon-
tua zera da: ezin dugula gauza bat 
esan, eta gero, gure ekintzekin, 
kontrakoa aditzera eman. Umeak 
ez du ulertuko. Gainera, gizarteak 
estereotipo berak behin eta berri-
ro errepikatzen ditu, beraz, haiei 
aurre egiten ez bazaie ez dago au-
rrera egiterik”. 

Jolasak eta ipuinak 
ardatz nagusi

Jolasak eta jostailuak ez dira, 
berez, sexistak; erabilerak bihur-
tzen ditu sexista. Etxeandiaren 
ustez, “neskatoari panpiña elika-
tzen uzten badiogu mutikoa ko-
txe batekin ari den bitartean, be-
ren jarrera moldatzen goaz. Aldiz, 
askozaz osasuntsuagoa da umeak 
jolas guztiekin aritzea”. 

Neskeengan balore jakin ba-
tzuk (negarra, tristura, maita-
suna) indartzeko joera egon da 
orain arte. “Baina gero gizarteak 
erakutsi ez zaizkigun baloreak 
eskatzen dizkigu emakumeoi: 
ausardia, argitasuna, trebeta-
suna, etab. Hori guztia ez badu-
zu, atzean geratzen zara. Dena 
den, emozioak ere aldarrikatu 
behar dira; mutikoei irakatsi be-
har zaie sentikorra izatea ez dela, 
berez, gauza txarra. Baina horre-
tarako, gurasoek eredu izan be-
har dute”. 

Maiz esan da jostailu ala ipuin 
egokirik ez dagoela, baina ha-
maika baliabide egon badaude. 
Kontua zera da: jostailuei beste-
lako erabilera ematen jakin beha-
rra dago; ipuinak irakurtzeaz 
gainera, neska-mutilekin jolastu 
beharra dago. Umeek esteroti-
poekin joka dezakete, baina ez 
daude beraiengan iltzatuta, aldatu 
egin daitezke. 

Bestalde, hizkuntza oso ga-
rrantzitsua da, konnotazio sexis-
tak eduki ez ezik indarkeriaren 
alde egin dezakeelako. “Helduok 
ez dugu hizkuntza behar bezala 
erabiltzen, eta askotan ez gara 
ezta ohartu ere egiten, ipuin bat 
irakurtzerakoan adibidez. Lanbi-
deez ari garenean, sexua adieraz 
dezakeen ikurrik ez badugu adi-
tzera ematen, umeek ez dute zer-
tan lanbide horiek sexu jakin bati 
lotu behar, ez baitakite lanbide 
horiek zertan diren”. 

Denok izan gara “heziak” eta, 
alde horretatik, zaila gerta daiteke 
bestelako heziketa bat bultzatzea, 
guk jasotakoari aurre egingo dio-
na. Gurasoek beren seme-alaben-
tzako zer etorkizun nahi duten 
argi izan behar dute, baina haurrei 
trabarik jarri gabe. Umeei beraien 
bizitzaren jabe direla adierazi 
behar diete, beren erabaki ahal-
mena garatzen utzita. “Pertso-
na oro da, berez, ezberdina, ez 
bakarrik neska ala mutikoa izate-
agatik, hots, sexu jakin batekoa 
izateagatik. Horregatik, heziketa 
ezin da generoan oinarritu. Be-
reizketa hori gainditzean datza 
hezkidetza”.

